
“Prodaja je najbolja opcija i
za štediše i za privredu”
Visoki predstavnik danas je naložio privremenoj upraviteljici
Hercegovačke banke, gđi Toby Robinson, da proda banku i njena
sredstva, u interesu štediša i lokalne privrede.

Visoki  predstavnik  donio  je  odluku  nakon  što  je  pažljivo
razmotrio  Privremeni  izvještaj  gospođe  Robisnon,  koji  je
objavljen  16.  decembra.  Pri  donošenju  odluke,  visoki
predstavnik  je  uzeo  u  obzir  sljedeće:

Šta je u najboljem interesu prije svega malih štediša, i
pojedinačnih firmi;
Šta je u najboljem interesu lokalne privrede;
I šta je potrebno osigurati da bi se poštovao zakon i
održao integritet bankovnog sistema i Ustava.

Pri  donošenju  odluke,  visoki  predstavnik  je  rekao:  “Moji
prioriteti su da se osigura da male štediše i pojedinačne
firme povrate što više svoga novca, te da se mreža filijala
što više očuva. Mreža filijala ove banke igrala je važnu ulogu
kako  za  štediše  tako  i  za  mala  preduzeća  u  Hercegovini.
Ukoliko prodaja bude uspješna, to će i dalje biti slučaj.”

Visoki predstavnik je odbio druge dvije opcije koje zakon
dopušta. Dokapitalizacija banke bi značila da bi banka bila
vraćena u ruke ljudi koji su njom nesavjesno upravljali kako
bi ostvarili sopstvene ciljeve. Ova opcija nije prihvatljiva i
zbog nezakonitosti koja je dokumentirana u izvještaju gospođe
Robison. Treća opcija, odnosno likvidacija, bila bi najgori
izbor za štediše i za cijelu zajednicu, a značilo bi da bi se
i mreža filijala ove banke uništila.

